
UUM ONLINE: UUM dan Universitas Sahid Jakarta memeterai Memorandum Persefahaman

(MoU) bagi memantapkan hubungan kerjasama antara pengajian tinggi di Malaysia dan
Indonesia, semalam.

Jalinan kerjasama antarabangsa itu ditandatangani oleh Naib Canselor UUM Prof. Dato' Dr.
Ahmad Bashawir Abdul Ghani dan Rektor Universitas Sahid Jakarta, Prof. Dr. Ir. Kholil Darkun.

Maijlis Menandatangani MoU UUM-Universitas Sahid Jakarta itu disaksikan Timbalan-timbalan
Rektor Universitas Sahid Jakarta; Ahli-ahli Jawatankuasa Pengurusan Universiti Utara
Malaysia; dekan serta pegawai kanan universiti di Balai Tamu, UUM.



Naib Canselor UUM berkata, majlis menandatangani memorandum persefahaman
ini  membuka lembaran baharu yang berupaya memperkukuh hubungan kerjasama antara
institusi akademik dan pengajian tinggi kedua-dua negara serumpun.

“Platform ini diharapkan dapat dimanfaatkan sepenuhnya untuk mempertingkatkan kerjasama
selain merancakkan kolaborasi dalam bidang penyelidikan dan perundingan dan
mempertingkatkan jumlah penerbitan.

“Saya ingin menzahirkan penghargaan kepada pihak Universitas Sahid Jakarta atas kehadiran
Pak Rektor dan delegasi ke Sintok, segala usaha semua pihak pada hari ini akan memacu
kesepakatan yang lebih baik antara kedua-dua institusi,” ucapnya.

Sementara itu, Prof. Dr. Ir. Kholil amat berbesar hati dengan kerjasama yang dijalin dan
hubungan antara kedua-dua pihak semakin erat dengan termeterainya MoU ini.

“Saya berharap MoU ini bukan sekadar sekeping MoU tetapi dapat dimanfaatkan sepenuhnya
untuk mempertingkatkan kerjasama dalam pelbagai bidang seperti perundingan, penerbitan,
dual degree dan visiting professor secara kerjasama antara kedua-dua pihak.

“Setinggi-tinggi ucapan terima kasih kepada Dato’ di atas penerimaan kami sebagai rakan
strategik UUM,” ucapnya pada majlis anjuran Pusat Pengajian Pengurusan Pelancongan,
Hospitaliti dan Acara (STHEM).

viruses and/or corrupted e-mails is excluded to the fullest extent permitted by law.



